ԱՄՓՈՓԱԹԵՐԹ 
 «ԳՈՒՅՔԻ ՆԿԱՏՄԱՄԲ ԻՐԱՎՈՒՆՔՆԵՐԻ ՊԵՏԱԿԱՆ ԳՐԱՆՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 2020 ԹՎԱԿԱՆԻ ՀՈՒՆՎԱՐԻ 22-Ի ՀՕ-6-Ն ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման և ենթակառուցվածքների նախարարություն
04.09.2020թ.

N ՍՊ/21.1/25239-2020
	««Գույքի նկատմամբ իրավունքների պետական գրանցման մասին» օրենքում փոփոխություն կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ Տարածքային կառավարման և ենթակառուցվածքների նախարարությունը առաջարկում է Նախագիծը մշակող մարմնին մինչև շինարարության թույլտվությունները, շինության նախագծերը, շինարարության ավարտի ակտերը և շինության շահագործման թույլտվությունները տեղական ինքնակառավարման մարմինների կողմից Կադաստրի կոմիտե էլեկտրոնային եղանակով ներկայացնելու կարգի մշակումը  Տարածքային կառավարման և ենթակառուցվածքների նախարարության հետ համատեղ ուսումնասիրել Տեղական ինքնակառավարման մարմինների (այսուհետ՝ ՏԻՄ-երի) կողմից կիրառվող էլեկտրոնային համակարգերի գործառնական հնարավորությունները և ՀՀ համայնքապետարաններում կազմակերպչական տեխնիկայի առկայությունը հետագա գործընթացի պատշաճ իրագործումն ապահովելու նպատակով։
Բացի այդ, հաշվի առնելով հանրապետության փոքր համայնքների տեխնիկական, ֆինանսական և մասնագիտական սահմանափակ ռեսուրսները, կարծում ենք, որ նման համայնքների համար բացի էլեկտրոնային եղանակը պետք է հնարավորություն տրվի նոր ստեղծվող կամ նոր ստեղծված շինությունների նկատմամբ իրավունքների պետական գրանցման փաստաթղթերը ՀՀ կադաստրի կոմիտե ներկայացնել նաև թղթային տարբերակով։ 

Տեղեկացնում ենք Ձեզ, որ Նախագիծը քննարկվել է ՀՀ մարզպետարանների և Երևանի քաղաքապետարանի հետ։ Ձեզ ենք ներկայացնում Նախագծի վերաբերյալ  ՀՀ Լոռու մարզպետարանի և Երևանի քաղաքապետարանի  դիրքորոշումները։

Հայտնում ենք նաև, որ Նախագծի վերաբերյալ մյուս մարզպետարանները առաջարկություններ չունեն։
	Ընդունվել է ի գիտություն:
	Նախագծի 1-ին հոդվածի նոր խմբագրությամբ շարադրվող 3-րդ մասում նշված փաստաթղթերի էլեկտրոնային եղանակով ներկայացման կարգը սահմանելու է Կառավարությունը, ուստի առաջարկությունը կարող է քննարկվել այդ որոշման նախագծի մշակման ընթացքում:



	ՀՀ Լոռու մարզպետարան
	Առաջարկում եմ ներկայացված իրավական ակտի նախագծի 1-ին հոդվածի 3-րդ կետը շարադրել հետևյալ խմբագրությամբ՝

3. Կառավարությունը մինչև 2022 թվականի հունվարի 1-ը սահմանում է 2022 թվականի հունվարի 1-ից հետո տրամադրված շինարարության թույլտվությունները, շինության նախագծերը՝ ներառյալ ճարտարապետահատակագծային առաջադրանքը, շինարարության ավարտի ակտերը և շինության շահագործման թույլտվությունները տեղական ինքնակառավարման մարմինների կողմից Կադաստրի կոմիտե էլեկտրոնային եղանակով ներկայացնելու կարգը: Սույն մասում նշված փաստաթղթերը նոր ստեղծվող կամ նոր ստեղծված շինությունների նկատմամբ իրավունքների պետական գրանցման համար համարվում են ներկայացված դրանք տեղական ինքնակառավարման մարմինների կողմից Կադաստրի կոմիտե էլեկտրոնային եղանակով ներկայացված լինելու դեպքում:»:
	Ընդունվել է:
	Նախագծում կատարվել է համապատասխան փոփոխություն:

	Երևանի քաղաքապետարան

03.09.2020 թ.

N 01/7-88662հ

N 01/07-88036


	Առաջարկում եմ նախագծի 1-ին հոդվածի 3-րդ մասում նշված քաղաքաշինական փաստաթղթերի անվանումները համապատասխանեցնել «Քաղաքաշինության մասին» օրենքով և ՀՀ կառավարության 19.13.2015թ. N569-Ն որոշմամբ նշված քաղաքաշինական փաստաթղթերի անվանումներին:
	Ընդունվել է:
	Նախագծում «շինության նախագծերը» բառերը փոխարինվել են «շինության ճարտարապետաշինարարական նախագծային փաստաթղթերը» բառերով: 

	ՀՀ Ֆինանսների նախարարություն

03.09.2020թ.

N 01/11-4/13352-2020

	Առաջարկություններ և առարկություններ չկան:
	Ընդունվել է ի գիտություն:
	

	ՀՀ արդարադատության նախարարություն
18.11.2020թ.

N /27.4/25312-2020
	1.««Գույքի նկատմամբ իրավունքների պետական գրանցման մասին» օրենքում փոփոխություն կատարելու մասին» օրենքի նախագծի վերնագիրն անհրաժեշտ է խմբագրել՝ նկատի ուենենալով այն հանգամանքն, որ Նախագծով փոփոխություն կատարվում է ոչ թե հիմնական ակտում, այլ «Գույքի նկատմամբ իրավունքների պետական գրանցման մասին» օրենքում փոփոխություն կատարելու մասին» 2020 թվականի հունվարի 22-ի ՀՕ-6-Ն օրենքում:
	1. Ընդունվել է:
	1. Օրենքի նախագծի վերնագիրը խմբագրվել է:

	
	2.Նախագծով նոր խմբագրությամբ շարադրվող 2-րդ հոդվածի 3-րդ մասի համաձայն՝ Կառավարությունը մինչև 2022 թվականի հունվարի 1-ը սահմանում է 2022 թվականի հունվարի 1-ից հետո տրամադրված շինարարության թույլտվությունները, ճարտարապետաշինարարական նախագծային փաստաթղթերը, ճարտարապետահատակագծային առաջադրանքը, շինարարության ավարտի ակտերը և շինության շահագործման թույլտվությունները տեղական ինքնակառավարման մարմինների կողմից Կադաստրի կոմիտե էլեկտրոնային եղանակով ներկայացնելու կարգ:

«Գույքի նկատմամբ իրավունքների պետական գրանցման մասին» օրենքի 37-րդ հոդվածի 1-ին մասի համաձայն՝ կառուցապատողի կողմից քաղաքաշինական գործունեության իրականացման արդյունքում նոր ստեղծված շինությունների նկատմամբ իրավունքների պետական գրանցման համար, սույն օրենքով սահմանված փաստաթղթերից բացի, պետք է ներկայացվեն նաև այդ շինության նախագծային փաստաթղթերի մշակման համար տրամադրված ճարտարապետահատակագծային առաջադրանքը, սահմանված կարգով հաստատված շինության նախագիծը, շինարարության ավարտի ակտը, հասցեների տրամադրման որոշումը և չափագրման փաստաթղթերը:

Այս առումով գտնում ենք, որ պարզ չէ Նախագծի հիշյալ հոդվածով սահմանվող կարգում հասցեների տրամադրման որոշման և չափագրման փաստաթղթերի ներկայացման վերաբերյալ դրույթների բացակայությունը:
	2. Չի ընդունվել:
	2. Նախագծում փոփոխություն կատարելու անհրաժեշտություն չկա, քանի որ հասցեների տրամադրման որոշումը և չափագրման փաստաթղթերը «Գույքի նկատմամբ իրավունքների պետական գրանցման մասին» ՀՀ օրենքի 25-րդ հոդվածի պահանջների համաձայն հանդիսանում են գույքի նկատմամբ իրավունքների պետական գրանցման համար անհրաժեշտ փաստաթղթեր:

   


*Ծանոթություն. ՀՀ քաղաքաշինության կոմիտեի կողմից պատասխան չենք ստացել (Ելից՝ 2020 թվականի օգոստոսի 27-ի                   N ՍԹ/5113-2020 գրություն):

